REPUBLIKA E KOSOVES / REPUBLIKA KOSOVA

AC-I-24-0425
Né ankesén e
Paditési

K.R.U. Ujésjellési Rajonal e Ujésjellésit "Hidromorava” SH.A Gjilan,

kundér
E paditura/Ankuesja
NSH I.M.B “Kualiteti” (né likuidim), Gjilan, té cilén e pérfagéson Agjencia

Kosovare e Privatizimit, rr. "Dritan Hoxha” nr.55, Lakérishté, Prishtiné.

Kolegji i Apelit i Dhomés sé Posagme e Gjykatés Supreme té Kosovés pér ¢éshtje gé
lidhen me Agjenciné Kosovare té Privatizimit (DHPGIJS), i pérberé nga Mr.sc. Sahit
Sylejmani, gjyqgtar kryesues, Ilmi Bajrami dhe, Shkelzen Sylaj gjyqtar, duke vendosur
sipas ankesés e té paditurés té paraqitur kundér Aktgjykimit té Shkallés sé I-ré té
DHPGJ]S-sé, C-IV-14-0521 té datés 16 maj 2024, pas seancés vendimmarrése té
mbajtur mé 19 shtator 2024, 1€shon kété:

AKTGJYKIM

1. Ankesa e té paditurés refuzohet si e pa bazuar.
2. Vértetohet Aktgjykimi i Shkallés sé I-ré té DHPGJS-sé, C-IV-14-0521 i
datés 16 maj 2024.

3. Nuk caktohen taksa gjyqésore pér procedurén ankimore.


http://sq.wikipedia.org/wiki/Skeda:Coat_of_arms_of_Kosovo.svg

Rrethanat faktike dhe procedurale

Me daté 29 janar 2014, paditési e dorézoj né DHPGJS njé ankesé kundér vendimit té
Autoritetit té Likuidimit GJI005-0363 té datés 24 dhjetor 2013, me té cilén kérkesa
e tij pér kompensim té faturave té pa paguara té ujit pér periudhén 01 shtator 2005
deri me 01 korrik 2008 né shumé prej 11,064.62 euro refuzohet si e pa viefshme,
me arsyetimin se paditési lidhur me kérkesén pér té ofruar informacione dhe
dokumente shtesé&, nuk éshté pérgjigjur né afatin e caktuar prej 15 ditésh té
pércaktuar nga Autoriteti i Likuidimit, por paditési me daté 12 gershor 2013 ka kthyer
pérgjigjen jashté afatit té parashikuar né letrén e dérguar, pér mé tepér paditési nuk
dorézoi kopjet e faturave pér periudhén e kérkesés sé tij, té cilat kérkoheshin si
prové. Andaj né pérputhje me nenin 36.2.2 té Shtojcés sé Ligjit AKP-sé&, kérkesa e
pa plotésuar me prova éshté refuzuar si e papranueshme.
Né ankesé paditési pohoj se duke vepruar sipas kérkesés sé Autoritetit té Likuidimit,
edhe pse pas kalimit té afatit prej 15 ditésh, me 12 gershor 2013 ka parashtruar
dokumentacionin-provat mbi té cilén mbéshtetej kérkesa, i cili dokumentacion
pérfshin ekstraktin nga Libri i kontabilitetit. Ky ekstrakt, sipas ankuesit, té gjitha té
dhénat si ajo mbi emrin dhe shifrén e konsumatorit, adresén, datén e faturimit, vendi
i faturimit, shuma e paguar dhe saldoja dhe éshté né pérputhje té ploté me ¢do faturé
té Iéshuar. Nga arsyet e cekura propozon gé Vendimi i Autoritetit té Likuidimit té
rishikohet dhe kérkesa e ankuesit té aprovohet.
Paditési me ankesé ka bashkangjitur:

- Kopja e Vendimit té Autoritetit té Likuidimit,

- Kopja e Ekstraktit nga librat e kontabilitetit, pér periudhén 1 shtator 2005 gjer

1 korrik 2008, nga e cila shihet borxhi i NSH ndaj ankuesit né shumé prej
11,064.62 ( né tekstin né vijim EKSTRAKTI), dhe

- Kopjet e faturave.

Me daté 01 mars 2024, AKP-ja e dorézoi njé parashtresé né DHPGJS dhe paraqget
mbrojtjen né ankesé té paditésit. AKP-ja né kété parashtresé e kundérshtoj ankesén
si té pabazuar. Sipas AKP-sé Autoriteti I Likuidimit me rastin e vendosjes lidhur me
kérkesén e ankuesit ka vendosur né ményré té drejté. AKP-ja tutje pohon se ankuesi
nuk ka ofruar argumente ligjore, né favor té ankesés sé tij, ashtu si¢ parashihet sipas

dispozitave ligjore té Shtojcés sé Ligjit pér AKP. AKP-ja pérfundimisht pohon se



ankuesi kérkesés mbi dokumentacion shtesé mbi kérkesén i éshté pérgjigjur jashté
afatit prej 15 ditésh, andaj edhe éshté refuzuar si e pa bazuar. Nga gjitha arsyet
propozoj gé ankesa e ankuesit té hedhet si e papranueshme ose refuzohet si e

pabazuar dhe Vendimi i Autoriteti té Likuidimit té vértetohet si i bazuar né ligj.

Me 15 mars 2024, paditési e dorézoi né DHPGIS njé parashtresé dhe pérgjigjet né
mbrojtjen e AKP-sé. Paditési i kundérshtoj pohimet e AKP-sé si dhe mbeti né térési
si prané pretendimeve ankimore. Ankuesi edhe me ané té pérgjigjes pohoj, se edhe
pas kalimit té afatit 15 ditor, me 12 gershor 2013 ka parashtruar dokumentacionin-
provat mbi té cilén mbéshtetej kérkesa, i cili dokumentacion pérfshin ekstraktin nga
libri i kontabilitetit e né cilén pérfshihen té gjitha té dhénat si ajo mbi emrin dhe
shifrén e konsumatorit, adresén, datén e faturimit, vendi i faturimit, shuma e paguar

dhe saldoja dhe éshté né pérputhje té ploté me cdo faturé té Iéshuar.

Me daté 16 maj 2024, Shkalla e I-ré e DHPGJS-sé e aprovon ankesén e paditésit si
té bazuar, e shfugizon vendimin e ankimuar té Autoritetit té Likuidimit, si dhe e
obligon AKP-né€, Autoritetin e Likuidimit qé paditésit né emér té kompensimit té
faturave té papaguara té ujit ti paguan shumén prej 11,064.62 euro, gé do té
paguhen sipas prioriteteve té pércaktuara me ligj né proceduré té likuidimit. Shkalla
e I-ré e DHPGJS-sé ka arsyetuar se paditési me ané té kérkesés sé tij pér rishikim-
ankesés, ka parashtruar njé kérkesé kreditore mbi kompensimin e borxhit mbi ujin e
shpenzuar té NSH-sé dhe aseteve té saj, né shumé totale prej 11,064.62 Euro. AKP-
ja, asnjéheré, nuk e ka kundérshtuar shumén e kérkuar nga ana e ankuesit,
respektivisht nuk e ka argumentuar té kundértén me cka ankuesit do ti mohohej e
drejta né kompensimin e faturave té ujit té shpenzuar. AKP-ja faktet, né kété rast
EKSTRAKTIN dhe FATURAT e prezantuara nga ankuesi, nuk i ka kontestuar (positive
litis contnestation) e pér mé tepér provat e parashtruara, sic u cekén mé lart, kané
déshmuar, vértetésiné e pohimeve té palés sé kundért, né kété rast ankuesit. Kjo
shihet nga faktet se, si né Vendimin e Autoritetit té Likuidimit po ashtu edhe
pérgjigjen ndaj kérkesés pér rishikim, AKP-a nuk e mohoj faktin se EKSTRAKTI éshté
prezantuar prané Autoritetit té Likuidimit por vetém konstaton se kjo déshmi éshté
parashtruar jashté afatit té paraparé prej 15 ditésh, té cilin fakt nuk e mohon as

ankuesi. Né rastin konkret gjykata konsideron edhe nuk éshté kontestuese si né



vijim: borxhi, mbi kompensimin e faturave té ujit, nuk éshté kontestuar nga
Autoriteti i Likuidimit, ankuesi megjithaté edhe pse jashté afatit prej 15 ditésh, me
12 gershor 2013, prané Autoritetit té Likuidimit ka parashtruar dhe ka déshmuar
ekzistimin e borxhit té NSH-sé ndaj saj, dhe vendimi i Autoritetit té Likuidimit mbi
kérkesén e ankuesit éshté Iéshuar me 24 dhjetor 2013, cka do té thoté se Autoriteti
i Likuidimit ka pasur njohuri mbi borxhin ekzistues pér té cilén pretendon ankuesi,
dhe até gqé nga data 12 gershor 2013.(gjashté muaj nga prezantimi i dokumentacionit
té kérkuar nga data e léshimit té Vendimit). Afatet referuese, sipas mendimit té
gjykatés nuk paraget afat prekluziv, si dhe né rastin konkret si dhe interpretimit té
nenit 36.2.2, dispozité kjo referuese, interpretimi i Autoritetit té Likuidimit sé
dispozités ligjore, éshté i gabuar dhe até nga arsyet si né vijim: neni 36 paragrafi
2.2, i Shtojcés sé Ligjit pér AKP, nuk parasheh afatin 15 ditor por aty thuhet vetém
nése dokumentacioni pér kérkesén apo interesin e pretenduar i paraqitur nga
kreditori i pretenduar apo bartési i interesit té pretenduar mbetet jo i ploté edhe pas
kérkesés nga kreditori i pretenduar pér dokumente apo déshmi plotésuese, si dhe
né rastin konkret edhe pérkundér afatit, té parashtruar nga Autoriteti i Likuidimit,
megjithaté ankuesi ka parashtruar dokumentacionin, dhe sic u cek si mé larté,
Autoriteti I Likuidimit ka pasur njohuri mbi dokumentacionin e parashtruar gé nga
data 12 gershor 2013, e gjer me datén e Iéshimit té vendimit me daté 24 dhjetor
2013. Pér mé tepér Autoritetit té Likuidimit, i éshté dhéné mundésia gé té deklarohet
edhe né procedurén e zhvilluar prané gjykatés, por megjithaté Autoriteti i Likuidimit
asnjéheré nuk i ka kontestuar provat e parashtruara nga ankuesi, por gjithnjé i
referohet nenit 36.2.2 té Shtojcés sé Ligjit pér AKP si arsye e vetme mbi refuzimin.

Gjykata, ekstraktet e verifikuara nga librat afariste pér pagesat e shérbimeve
komunale té furnizimit me ujé, faturat e prezantuara, e gé nuk jané kontestuar nga
Autoriteti i Likuidimit, sipas nenit 493.2 paragrafi "d” té Ligjit (ligji nr. 03/L-006) pér
Procedurén Kontestimore, né rastin konkret i konsideron dokumente té besueshme
dhe nuk mundet gé mos ta pranoj si té pa-provuar kérkesén mbi borxhin ekzistues.

Obiter dictum (ndér té tjerash)

Edhe pse kjo nuk éshté pjesé e kétij aktgjykimi, gjykata gjaté shqyrtimit té Iéndés,
mbi pagesén e faturave té ujit, gjeti se kérkesa mund té jeté edhe e parashkruar,
por pasi gqé pala kundérshtare asnjéheré, si me rastin e marrjes sé Vendimit té
Autoritetit té Likuidimit, ashtu edhe né pérgjigjen e saj, prané DHPGIJS, nuk thirret



apo nuk i referohet parashkrimit té kérkesés atéheré né pajtim me nenin 341

paragrafi 3 té Ligjit pér marrédhéniet e detyrimeve ( Ligji nr. 04/L-077), gjykata né

rastin konkret nuk mund té aplikoj dispozitat mbi parashkrimin.

Me daté 27 maj 2024, e paditura pérmes postés e dérgon né DHPGJS njé ankesé
kundér Aktgjykimit té Shkallés sé I-ré té€ DHPGJS C-IV-14-0521 té datés 16 maj
2024, dhe kérkon nga Kolegji i Apelit té ndryshohet Aktgjykimi i ankimuar, té
refuzohet padia si e pa bazuar dhe té vértetohet Vendimi i ankimuar i Autoritetit té
Likuidimit. Pé&r mé tepér né ankesé e paditua ka pohuar se paditési lidhur me
kérkesén pér té ofruar informacione dhe dokumente shtesé, nuk éshté pérgjigjur né
afatin e caktuar prej 15 ditésh té pércaktuar nga Autoriteti i Likuidimit, por paditési
me daté 12 gershor 2013 ka kthyer pérgjigjen jashté afatit té parashikuar né letrén
e dérguar, pér mé tepér paditési nuk dorézoi kopjet e faturave pér periudhén e
kérkesés sé tij, té cilat kérkoheshin si prové. Andaj né pérputhje me nenin 36.2.2 té
Shtojcés sé Ligjit AKP-sé, kérkesa e pa plotésuar me prova éshté refuzuar si e
papranueshme. Tutje AKP-ja né ankesé ka pohuar se Gjykata e Shkallés sé I-ré éshté
térésisht jashté kontestit faktik té géshtjes. Tutje AKP-ja pohon se Shkalla e I-ré ka
juridiksion vetém té verifikoj ligjshmériné e vendimit té Autoriteti té Likuidimit e jo
té vendos né merita pa i marré pér bazé faktet dhe argumentet e ngritura nga
Autoriteti i Likuidimit. AKP-ja pohon se kérkesa e parashtruesit éshté refuzuar né
bazé té parashkrimit, konkretisht né bazé té nenit 36.2.2 té Shtojcés sé Ligjit té AKP-
sé, dhe nenit 608 té Ligjit té Punés sé Bashkuar, me gé rast i éshté referuar edhe
disa rasteve nga jurisprudenca e shkallés sé I-ré t& DHPG]S-sé. AKP-ja kérkon qé
céshtja té trajtohet edhe njéheré dhe té merren né konsiderate argumentet e

Autoritetit té Likuidimit té dhéna né vendimin e ankimuar.

Mé daté 05 korrik 2024, paditési e dorézon njé parashtresé né DHPGIS dhe i
pérgjigjet ankesés sé& AKP-sé. Né kété parashtresé paditési i kundérshton
pretendimet ankimore té AKP-sé duke i konsideruara si t& pabazuara né ligj dhe e
mbéshtet né térési Aktgjykimin e ankimuar té shkallés sé I-ré té DHPGJ]S-sé, duke e
konsideruar si té drejté dhe té ligjshém. Paditési pohon se argumentet e saja i ka
sqaruar mjaftueshém né ankesé dhe né parashtresat e mévonshme. Paditési pohon
se ka parashtruar kérkesé pér rishikim té vendimit té Autoritetit té Likuidimit lidhur

me kompensimin e borxhit pér ujin e shpenzuar té& NSH “Kualiteti” dhe té aseteve té



saj né shumé prej 11,064.62 €. AKP-ja asnjéheré nuk e ka kundérshtuar shumén e
kérkuar, gjegjésisht nuk e ka argumentuar té kundértén me ¢ka ankuesit do t'i
mohohej e drejta né kompensim té faturave té ujit té shpenzuar. Nga kéto arsye
paditési kérkon gé té refuzohet ankesa si e pabazuar dhe té vértetohet Aktgjykimi i

ankimuar si i drejté dhe i bazuar né ligj.

Arsyetimi ligjor

Ankesa e té paditurés refuzohet si e pa bazuar.

Né bazé té nenit 69.1 té Ligjit té€ Republikés sé Kosovés nr. 06/L-086 mbi Dhomén e
Posacme té Gjykatés Supreme té Kosovés pér Céshtjet lidhur me Agjenciné Kosovare

té Privatizimit, Kolegji i Apelit vendos gé té heq doré nga pjesa gojore e procedurés.

Merita e ankesés dhe vierésimi i Kolegjit té Apelit

Aktgjykimi i ankimuar i Shkallés sé I-ré t& DHPG]S-sé éshté i sakté né rezultat dhe

né arsyetim ligjor, andaj duhet té vértetohet.

Kolegji i Apelit véren se paditési me daté 22 mars 2011, e ka dorézuar kérkesén tek
Autoriteti i Likuidimit dhe kérkon kompensimin e faturave té pa paguara té ujit, gé
né bazé té faturave kjo periudhé éshté 01 shtator 2005 deri me 01 korrik 2008, né
shumé prej 11,064.62 euro.

Autoriteti i Likuidimit kété kérkesé e ka refuzuar si té pa vlefshme, me arsyetimin se
paditési lidhur me kérkesén e datés 24 maj 2013 pér té ofruar informacione dhe
dokumente shtesé&, nuk éshté pérgjigjur né afatin e caktuar prej 15 ditésh té
pércaktuar nga Autoriteti i Likuidimit, por paditési me daté 12 gershor 2013, ka
kthyer pérgjigjen jashté afatit té parashikuar né letrén e dérguar, dhe pér mé tepér
paditési nuk dorézoi kopjet e faturave pér periudhén e kérkesés sé tij, té cilat
kérkoheshin si prové. Andaj né pérputhje me nenin 36.2.2 té Shtojcés sé Ligjit AKP-

sé, kérkesa e pa plotésuar me prova éshté refuzuar si e papranueshme.

Shkalla e I-ré e DHPGJ]S-sé e ka aprovuar ankesén e paditésit dhe e ka ndryshuar

vendimin e ankimuar té Autoritetit té Likuidimit duke detyruar té paditurén gé



paditésit né emér té kompensimit té faturave té papaguara té ujit ti paguan shumeén
prej 11,064.62 euro, gé do té paguhen sipas prioriteteve té pércaktuara me ligj né
proceduré té likuidimit. Shkalla e I-ré e DHPGJ]S-sé ka arsyetuar se AKP-ja,
asnjéheré, nuk e ka kundérshtuar shumén e kérkuar nga ana e ankuesit,
respektivisht nuk e ka argumentuar té kundértén me cka ankuesit do ti mohohej e
drejta né kompensimin e faturave té ujit té€ shpenzuar. AKP-ja faktet, né kété rast
EKSTRAKTIN dhe FATURAT e prezantuara nga ankuesi, nuk i ka kontestuar (positive
litis contnestation) e pér mé tepér provat e parashtruara, sic u cekén mé lart, kané
déshmuar, vértetésiné e pohimeve té palés sé kundért, né kété rast ankuesit. Kjo
shihet nga faktet se, si né Vendimin e Autoritetit té Likuidimit po ashtu edhe
pérgjigjen ndaj kérkesés pér rishikim, AKP-a nuk e mohoj faktin se EKSTRAKTI éshté
prezantuar prané Autoritetit té Likuidimit por vetém konstaton se kjo déshmi éshté
parashtruar jashté afatit té paraparé prej 15 ditésh, té cilin fakt nuk e mohon as

ankuesi.

Kolegji i Apelit e mbéshtet né térési konstatimin e Shkalles sé I-ré té DHPGJ]S-sé, se
paditési me Ekstraktin nga Librat e Kontabilitetit qé i pér keté periudhés nga
01.09.2005 e deri 01.07.2008, dhe me faturat e bashkangjitura mjaftueshém i ka
mbéshtetur pretendimet e tij pér ekzistimin e borxhit gé e ka NSH I.M.B “Kualiteti”
né Gjilan ndaj tij né shumé prej 11,064.62 euro. Kjo shumé nuk éshté kontestuar
nga AKP-ja, madje AKP-ja nuk ka arritur té dorézoi ndonjé déshmi se NSH-ja kété

borxh e ka shlyer.

Autoriteti i Likuidimit kérkesén e ka refuzuar si té pavlefshme, me arsyetimin se
paditési nuk i éshté pérgjigjur kérkesés sé tij pér dokumentacion shtesé, né afatin
prej 15 ditésh sic ishte kérkuar né até letér. Megjithaté paditési i éshté pérgjigjur
késaj letre me daté 12 gershor 2013, duke dorézuar Ekstraktin nga Librat e
Kontabilitetit, gé vérteton e ekzistimin e borxhit t&€ NSH-sé&, dhe po ashtu edhe né
shkallén e I-ré té DHPGJ]S-sé ai ka dorézuar edhe faturat e pa paguara té ujit, pér té

cilin dokumentacion dinte edhe Autoriteti i Likuidimit.

Eshté i sakté konstatimi i shkallés sé I-ré t& DHPGJS-sé se refuzimi i késaj kérkese

nga Autoriteti i Likuidimit, nuk éshté béré pér shkak té parashkrimit, dhe kjo shihet



edhe nga vendimi i ankimuar i Autoritetit té Likuidimit, por edhe nga mbrojtja né

ankesé e AKP-sé té dorézuar me 01 mars 2024 né shkallén e I-ré.

Né procedurén ankimore né shkallén e dyté AKP-ja né ankesén e saj thirret edhe né
parashkrim té kérkesés, qé né fakt kjo nuk ishte arsye e refuzimit té kérkesés nga
Autoriteti i Likuidimit, andaj ky pretendim nuk éshté marré pér bazé, dhe ai
konsiderohet si pretendim jo i sakté i refuzimit té kérkesés, andaj éshté pretendim
ankimor i pa bazuar. Kolegji i Apelit nga kéto arsye nuk do té marré géndrim ligjor
lidhur me ¢éshtjen e parashkrimit té kérkesés, pasi kjo nuk ishte arsye e refuzimit té

kérkesés.
Prandaj nga kéto arsye, rezultati i dhéné me Aktgjykimin e ankimuar nuk mund té
ndryshohet, andaj ankesa e té paditurés refuzohet si e pa bazuar dhe vértetohet

Aktgjykimi i ankimuar si i drejté dhe i bazuar né ligj.

Me sa u tha mé sipér e né bazé té nenit 9.10 té LDHP-sé éshté vendosur si né

dispozitiv.

Taksat gjyqésore:
Ankuesja tashmé e ka paguar taksén gjygésore pér procedurén ankimore, me daté

10 gershor 2024, né shumé prej 100 euro, andaj nuk do té caktohen taksa shtesé.

U vendos nga Kolegji i Apelit, me daté 19 shtator 2024.

Mr.sc. Sahit Sylejmani, Gjyqgtari kryesues




